
A cea dos descontentos

Todo parece comezar inocentemente. Pero a inocencia € a version confiada do mal. En
‘Raclette’ hai un drama moi de agora contado como é o presente: unha reconstrucion de
historias que se presentan como inconexas. Na nova montaxe de Ibuprofeno Teatro as cousas
son o que parecen e, sen embargo, acaban onde o espectador non espera.

Unha das esceas de 'Raclette’. AEP

Lunes 7 de Marzo de 2016 | Camilo Franco

SUPONO QUE nos xuntamos para cear. Un acto social. Unha demostracién mais de que a
vida humana esta formada por subconxuntos. Tocou cea e a pesar de que as formalidades de
agora non son como as de antes, seguen pesandonos as formas, sexan educacion ou
hipocrisia. Se non é que a segunda é unha aplicacion indiscriminadamente interesada da
primeira. En todas as ceas hai unha mesa, unhas expectativas que tefien pouco que ver coa
alimentacion, algunhas tentativas de socializaciéon que tefien no sentido do humor o principal

argumento e cando menos hai un conflito. Cando menos ten que haber un conflito. Ese
conflito. Estamos todos descontentos.

En Raclette hai unha soa mesa pero hai moitos conflitos. Porque hai mais problemas que Noticias relacionadas
fame. En Raclette hai unha soa mesa pero varias ceas, capas paralelas de ceas que parecen ter

unha soa intencién: poiler en evidencia os problemas. Os personaxes de ‘Raclette’ son Sarda: "El que representa la mala
sufridores. Viven na noite dos descontentos e estan en permanente batalla por encontrar leche es Trump"

quen ¢ o culpable dos seus males. A culpa: esa invencion cristid que acaba por embarullalo

todo sen amanar nada. Estudian denunciar a una discoteca

Na tltima obra de Ibuprofeno as vidas estan cruzadas de problemas que, en algin caso, estan
entendidos como unha necesidade non satisfeita. Raclette pon a lupa sobre uns personaxes
comuns, algo detestables nas stias manias e que padecen esa confusion intencionada entre o
egoismo e a supervivencia. Non estan moi lonxe das cousas correntes da vida. Tefien algo en
comun ainda que non o saiban: estan descontentos. Intimamente descontentos. Uns estan
golpeados polo drama, por iso que en galego dos setenta era unha desgraza. Outros estan
intranquilos de nacemento ou por encontrar un casamento apropiado entre o discurso
publico e o privado. Entre ser apocaliptico ou integrarse. En aceptar difieiro como o tinico
animal de compaiia.

Santiago Cortegoso, autor e director de Raclette, conta os personaxes desde as suias miserias.
Quizais non son tanto porque son comuns. Son parellas que se levan mal con motivo. Pero
quen non ten? Séntense atrapados pero non acaban de encontrar os motivos de verdade
porque os motivos son os outros. A culpa son os outros. Como se encontrar culpables aos
demais fose un atenuante. A culpa é como os pactos en politica: sempre son os demais quen
non se baixa aos nosos argumentos.

Por este lado é unha obra contemporanea: porque parece que a contemporaneidade, mais
que interesada na solucion, esta decidida a contarnos os problemas. Ainda mais: a facernos
ver que eses problemas contados son mais importantes que os outros. Que os os problemas
individuais son significativamente mais reveladores que os colectivos. O ser humano é unha
especie narcisista, tan narcisista que é capaz de facer de algins problemas o centro do
universo.

Ibuprofeno ataca Raclette desde diias perspectivas. Unha delas é guiar ao espectador por
unha historia cunha disposicion narrativa inesperada. Cortegoso propon unha reconstrucion
e mentres os espectadores recolocan as pezas descubriran que hai algunhas que non eran
previsibles. A reconstrucion reconverte o drama noutro xénero. Quitalle algo da rispidez da

realidade ou deixa constancia que nunha narracién sempre queda algo do escudo espellado
que lle permitiu 4 Perseo matar a medusa sen ten que morrer el. A outra lina de ataque da
compania € unha certa verdade escénica que supon que os dramas son dramas e que hai que

vivilos asi, cun nivel de dor en relacion. Hai unha certa contradicion entre unha proposta de
reconstrucion e unha interpretacion dramatica porque a primeira propon unha distancia e a
segunda un xeito de achegarse. A montaxe traballa sobre esa tension e aproveita algunhas
desas distorsions para situar ao espectador nese punto no que os dramas alleos poderian
pasar por propios. Por veces vai interpretativamente un pouco mais ala, como se os feitos
non fosen suficientes.

Cortegoso leva ao espectador a un final. Ao final dun drama que, en certo modo, seria o
comezo doutro. Dun drama ainda mais definitivo que o cristalizado arredor dunha mesa. O
final, como todo o mundo sabe pola vida corrente, non é unha solucién. Ao final est4 a
palabra fin, pero isto non quere dicir que os dramas pasen. Os problemas nin se crean nin se
destrian, so se van transformando uns noutros alimentados por ese descontento de especie
que intae as saas culpas pero se nega a aceptalas. Raclette déixase ir no final porque o teatro

precisa un punto. Pero a solucidén narrativa que se ofrece, en realidade, seria a entrada a
outro drama ainda mais grande.

A obra déixase seducir por esa metafora de que mentres hai cea hai unha tregua na que
poderia haber unha solucién para todo. Logo avanza a cea e todo se entrampa mais e
volvemos sobre esa vella idea de que todo o campo estd minado. Incluso as sobras da cea.
Descubre o espectador o mais grande dos argumentos naturalistas: Todo € para mal. Incluso
as soluciéns. Sobre todo as soluciéns.

